REPUBLIKA E SHQIPERISE

KESHILLI I MINISTRAVE

V E N D I M

NR.277 DATE 18.6.1997

P E R PERFITIMET NGA STATUSI I TE VERBERIT

I azhurnuar me:
· VKM nr. 301, datë 27.6.2002 
· VKM nr. 549, datë 7.11.2002
· VKM nr. 643, datë 30.9.2004
· VKM nr. 870, datë 18.6.2008
· VKM nr. 1325, date 1.10.2008
· VKM nr. 626, datë 11.6.2009
· VKM nr.1240, datë 16.12.2009
· VKM nr.602, datë 23.7.2010
· VKM nr.34, datë 19.1.2011

Ne zbatim te ligjit nr.8098, date 28.3.1996 "Për statusin e te verbrit", me propozimin e Ministrisë se Punës dhe Çështjeve Sociale, Këshilli i Ministrave

V e n d o s i :

1. Gjithë personat qe përfitojnë nga ligji nr.8098, date 28.3.1996, i nënshtrohen gjykimit te KMCAP te rrethit përkatës. Këto komisione janë te detyruara te shqyrtojnë kërkesat e te interesuarve, pavarësisht nga mosha dhe fakti nëse janë ose jo ne marrëdhënie pune, për te përcaktuar shkallen e aftësisë se tyre për pune.

Grupet e paaftësisë për pune janë :

a) grupi i pare, ne te cilin futen te verbër te paafte për pune ne kushte normale, por qe kane nevoje për kujdestar;
b) grupi i dyte, ne te cilin futen te verbër te paafte për pune ne kushte normale, por qe janë ne gjendje t'i shërbejnë vetes.

KMCAP, ne përcaktimin e grupit te aftësisë për pune për te verbrit, asistohet nga një përfaqësues i Shoqatës se te Verbërve te Shqipërisë.

2. KMCAP i lëshon te interesuarit raportin mjekësor, duke përcaktuar shkallen e paaftësisë, përqindjen e shikimit, si dhe nevojën për kujdestar. Personi i verbër i grupit te pare duhet te deklaroje emrin e kujdestarit para administratorit shoqëror qe e regjistron atë ne një regjistër te posaçëm. Ndërrimi i kujdestarit mund te behet sa here qe personi i verbër e çmon te arsyeshme, por ai është i detyruar te informoje menjëherë KMCAP.
3. Drejtoria e Përgjithshme e Shërbimit Social Shtetëror i lëshon personit të verbër librezën e verbërisë, si dokument prove për përfitimin nga ligji nr.8098, date 28.3.1996 "Për statusin e të verbrit", pas marrjes së vendimit nga Komisioni Mjekësor për Përcaktimin e Verbërisë. Modeli i librezës së verbërisë përcaktohet nga Ministri i Punës, Çështjeve Sociale dhe Shanseve të Barabarta.
4. Masa e përfitimit për shkak të verbërisë është 9.800 (Nëntëmijë e tetëqind)
 lekë në muaj dhe kjo masë indeksohet, me indeksin e çmimeve të konsumit. Kjo pagesë përfitohet pavarësisht nga mosha dhe të ardhurat, që përfitojnë nga shteti.
Ne te njëjtën mase përfitojnë edhe kujdestaret e te verbërve te grupit te pare, nevojat për te cilët përcaktohet nga KMCAP.
Me këta kujdestare personat e verbër nënshkruajnë një kontrate para noterit dhe ia paraqesin administratorit shoqëror.
Pagesa e aftësisë së kufizuar, për të verbrit dhe kujdestarët e tyre, paguhet nga shërbimet bankare ose Posta Shqiptare, pranë njësive të qeverisjes vendore ku ka vendbanimin përfituesi.
5. Gjithë personat e verbër qe kane humbur vendin e punës për arsye te ndryshme pas 1 janarit 1991, përfitojnë 150% te vlerës se përcaktuar ne piken 4 te këtij vendimi deri ne sistemimin e tyre ne pune. Risistemimi i tyre ne pune behet me përparësi nen kujdesin dhe mbikëqyrjen e Ministrisë se Punës dhe Çështjeve Sociale e te strukturave te saj përkatëse.

Ngarkohen Ministria e Punës dhe Çështjeve Sociale, Ministria e Arsimit dhe Sporteve, Ministria e Arsimit te Larte dhe Kërkimeve Shkencore, Ministria e Shëndetësisë dhe e Mbrojtjes se Ambientit qe, brenda gjashte muajve nga dalja e këtij vendimi, te përfundojnë një studim dhe te paraqesin propozimet konkrete për ngritjen e institucioneve te rehabilitimit, përgatitjen profesionale, si dhe sistemimin ne pune te te verbërve. Ne kete zgjidhje do te mbahen parasysh edhe sugjerimet e Shoqatës se te Verbërve te Shqipërisë.

6. Personave juridike shtetërore dhe private qe trajtojnë personat e verbër për shpenzimet për energjinë elektrike dhe telefonike u zbriten diferencat e pagesave te bëra për te verbrit nga detyrimet qe ata i paguajnë shtetit. Departamenti i Postave dhe Telekomunikacioni brenda një muaji nga dalja e këtij vendimi, te përcaktojë tarifën për çdo impuls pa tatim dhe ngarkesa te tjera, e cila duhet te jete e barabarte me çmimin e impulsit te paguar nga popullsia për 200 impulset e para te pagesës mujore qe është aplikuar me 22 maj 1996. Lehtësitë për pagesën e energjisë elektrike do t'i bëhen personit te verbër qe ka kontratën përkatëse, kurse kur kontrata është ne emër te një pjesëtari tjetër te familjes se te verbrit, si baba, nene ose fëmijë, kontraktuesi duhet te paraqesë certifikatën familjare te bashkëjetesës me te verbrit te sigluar nga administratori shoqëror dhe te vërtetuar nga kryetari i bashkise ose i komunës.

Lehtësitë ne pagesat për energji elektrike dhe shpenzimet telefonike bëhen vetëm për nevojat familjare te përditshme.

7. Nxënësit e verbër që vazhdojnë shkollat e mesme ose kurse kualifikimi,përfitojnë dyfishin e pagesës për shkak te verbërisë, kurse studentet e shkollave te larta dhe ata qe janë përfshire ne studimet pasuniversitare, si dhe kane mbrojtur gradën doktor i shkencave, përfitojnë trefishin e pagesës për shkak te verbërisë, te përcaktuar ne piken 4 te këtij vendimi.

Këto pagesa do te bëhen vetëm kur vazhdimi i shkollave ose i kurseve vërtetohet nga titullarët e shkollave te mesme apo te larta dhe jo me shume se një vit nga cikli normal i studimit.

Pagesa për shkak te gradës shkencore është e përhershme dhe behet mbi bazën e dëshmisë se lëshuar nga organet kompetente. Fondet për kete pagese transferohen nga buxheti i Ministrisë se Punës dhe Çështjeve Sociale pranë institucionit përkatës ku ndodhet përfituesi, mbasi te jene plotësuar praktikat përkatëse dhe te jene konfirmuar nga kryesia e Shoqatës se te Verbërve te Shqipërisë.

8. Për ridiagnostikimin dhe depistimin e personave te verbër ne Shqipëri, Ministria e Shëndetësisë dhe e Mbrojtjes se Ambientit,ne bashkëpunim me Shoqatën e te verbërve te Shqipërisë, harton një program me afat trevjeçar. Ky program realizohet nen mbikëqyrjen dhe me ndihmën e specialisteve te huaj te klinikave te përparuara te vendeve perëndimore. Fondet për vitin 1997 do te nxirren nga buxheti i Ministrisë se Shëndetësisë dhe Mbrojtjes se Ambientit, kurse për vitin 1998-1999 do te parashikohen si zë me vete ne kete buxhet.

Çmimet e ilaçeve dhe pajisjeve do te paguhen deri ne 50% te vlerës.

Brenda vitit 1997 Ministria e Shëndetësisë dhe e Mbrojtjes se Ambientit, ne bashkëpunim me Shoqatën e te Verbërve te Shqipërisë, do te përcaktojë listën e pajisjeve ndihmese qe do te jene me çmim te favorizuar.

9. Bashkite dhe komunat ngarkohen te zgjidhin me përparësi problemin e strehimit te te verbërve te grupit te pare. Ngarkohet Ministria e Punëve Publike, Rregullimit te Territorit dhe te Turizmit te përcaktojë burimet e fondeve, si dhe mënyrën e pagesës ne Tirane dhe ne rrethe për te verbrit qe do te përfitojnë banese nga Enti Kombëtar i Banesave sipas ligjit nr.8098 date 28.3.1996.

10. Udhëtimi ne transportin e brendshëm shtetëror dhe privat për personat e verbër behet me 0% te tarifave për transportin urban dhe 50% te tarifave për transportin interurban. Kete tarife e përfiton edhe shoqëruesi i te verbrit te grupit te pare.

11. Ministria e Punës dhe e Çështjeve Sociale te përcaktojë çdo vit ne buxhetin e saj, si zë
te veçante, një fond për financimin dhe subvencionin e Qendrës Kombëtare te Rehabilitimit te te Verbërve përkatësisht për ngritjen dhe administrimin e kësaj qendre.
Qendra Kombëtare e Rehabilitimit te te Verbërve te ofroje shërbime deri ne vitin 2014.
11/ 1. Qendra Kombëtare e Rehabilitimit te te Verbërve përmbush detyrimet si institucion i posaçme dhe i specializuar, ne ofrimin e shërbimeve te veçanta për te verbrit.
11/2. Përfituesit e pajisur me libreze verbërie paguajnë çdo vit, përkatësisht:
- grupi i pare 6 për qind te masës se pagesës se verbërisë;
- grupi i dyte 5 për qind te masës se pagesës se verbërisë.

12. Masa e financimit për Shoqatën e te Verbërve te Shqipërisë përcaktohet nga Ministria e Financave, kurse për degët e saj ne rrethe nga këshillat e qarqeve përkatëse.

12/1. Ministria e Financave, Ministria e Punës dhe e Çështjeve Sociale dhe Ministria e Shëndetësisë te mbajnë parasysh projektet e Qendrës Kombëtare te Rehabilitimit te te Verbërve ne projektet e tyre te zhvillimit, ne grandet apo ne kreditë e siguruara për këtë qellim.

13. Efektet financiare për përfitimet nga neni 6 i këtij vendimi fillojnë qe me hyrjen ne fuqi te ligjit nr.8098 date 28.3.1996 "Për statusin e te verbrit".

14. Te verbrit kane përparësi ne radhe dhe ne shërbime publike, si dhe ne zgjidhjen e problemeve.

15. Për çdo shpërdorim ne favoret dhe lehtësitë e bëra nga ligji, personit përgjegjës i merret libreza për një periudhe deri ne 3 vjet, dënohet me gjobe për kundërvajtje administrative sipas

dispozitave ne fuqi dhe, kur është rasti, organi qe e konstaton shkeljen, bën denoncim për ndjekje penale.

16. Ngarkohen ministritë përkatëse te nxjerrin aktet nënligjore ne zbatim te ligjit dhe këtij vendimi.

17. Vendimet e Këshillit te Ministrave nr.311, date 11.7.1994, dhe nr.457 date 21.8.1995, me hyrjen ne fuqi te këtij vendimi, nuk zbatohen me për te verbrit.

Ky vendim hyn ne fuqi menjëherë.







